
作者：曾國藩

少不自立，荏苒遂淚今茲。蓋古人學成之年，而吾碌碌尚如斯也。不其戚也！繼是以往，

人事日紛，德慧日報，下流之赴，抑又可知。夫疢疾疾所以益智，逸豫所以亡身，僕以

中才而履安順，將欲刻苦而自根拔，諒哉其難之歟！作五箴以自创云

立志箴

　　煌煌先哲，彼不猶人。藐焉小子，亦父母之身。聰明福祿，予我者厚哉！棄天而佚，

是及凶災。積悔累千，其終也已。往者不可追，請從今始。荷道以躬，輿之以言。一息

尚存，永矢弗諼。

居敬箴

　　天地定位，二五胚胎。鼎焉作配，實回三才。嚴恪齋明，以凝女命。女之不莊，伐

生戕性。誰人可慢？何事可弛？弛事者無成，慢人者反爾。縱彼不反，亦長吾驕。人則

下女，天罰昭昭。

主靜箴

　　齋宿日觀，天雞一鳴。萬籟俱息，但聞鐘聲。後有毒蛇，前有猛虎。神定不懾，誰

敢予侮？豈伊避人，日對三軍。我虛則一，彼紛不紛。馳騖半生，曾不自主。今其老矣，

殆擾擾以終古。

謹言箴

X-GORB Books | zh.wikisource.org | CC BY-SA 4.0 1 / 2



五箴

　　巧語悅人，自擾其身。閒言送日，亦攪女神。解人不誇，誇者不解。道聽途說，智

笑愚駭。駭者終明，謂女賈欺。笑者鄙女，雖矢猶疑。尤悔既叢，銘以自攻。銘而復蹈，

嗟女既耄。

有恆箴

　　自吾識字，百歷及茲。二十有八載，則無一知。曩者所忻，閱時而鄙。故者既拋，

新者旋徙。德業之不常，日為物遷。爾之再食，曾未聞或愆。黍黍之增，久乃盈鬥。天

君司命，敢告馬走。

此作品在全世界都属于公有领域，因为作者逝世已经超过100年，且作品于1931年1月1日

之前出版。

